Кыргыз Республикасынын Өкмөтүнүн “Кыргыз Республикасынын Өкмөтүнүн 2015-жылдын 6-апрелиндеги № 197 "Мамлекеттик кызматчылардын категориясына кирбеген жана мамлекеттик мекемелерде, анын ичинде аткаруучу бийликтин мамлекеттик органдарынын карамагындагы мекемелерде иштеген кызматкерлердин эмгегине акы төлөөнүн шарттары жөнүндө" токтомуна өзгөртүүлөрдү жана кошумчалоолорду киргизүү жөнүндө” токтомунун долбоору боюнча

Маалымкат-негиздеме
Башкы эсептөө борбору - Кыргыз Республикасынын Улуттук статистика комитетине караштуу уюм болуу менен бирге Кыргыз Республикасынын Улутстаткому менен анын аймактык мамлекеттик статистика органдарынын ортосундагы байланыштыруучу түзүм болуп саналат.
Бул Улутстаткомдун тутумундагы статистикалык иштерди автоматташтырууга жана статистика тутумун жаңы маалымат технологияларына өткөрүүгө байланыштуу иштерди аткарган бирден бир уюм.
Башкы эсептөө борборунун (мындан ары – Улутстаткомдун БЭБ) адистери келип түшкөн статистикалык маалыматты иштетүү жана райондук, облустук жана республикалык деңгээлде жыйынтыктоо таблицаларын алуу боюнча технологияны жана программалык камсыздоону иштеп чыгышат, статистикалык отчеттуулукту электрондук форматка өткөрүү боюнча иштерди жүргүзүшөт. 

Улутстаткомдун БЭБ республиканын аймагында экономикалык ишмердикти жүзөгө ашырып жаткан бардык чарба жүргүзүүчү субъекттер жөнүндө маалыматты камтыган Статистикалык бирдиктердин бирдиктүү мамлекеттик регистри, Классификациялардын мамлекеттик автоматташтырылган банкы, статистикалык отчеттуулуктун тармактык базалары ж.б. сыяктуу ири массивдердин кармоочусу катары алар менен иш алып барат. Жогоруда көрсөтүлгөн маалымат базаларынан иштелип чыккан статистикалык маалыматтын пайдалануучулары болуп республиканын мамлекеттик жана жеке түзүмдөрү эсептелишет.
Учурда Улутстаткомдун БЭБнин адистери тарабынан төмөнкү багыттагы иштер жүргүзүлүүдө:

· “Электрондук отчеттуулук” автоматташтырылган маалыматтык статистика тутумун иштеп чыгуу;

· үй чарбаларын жана жумушчу күчүн КАПИ технологияларын колдонуу менен бирдиктүү иликтөөнү өркүндөтүү;

-  статистикалык басылмаларда тематикалык карталарды колдонуу үчүн ГИС-технологияларын өнүктүрүү;

-  келип түшкөн статистикалык маалыматты сапаттуу иштеп чыгууну камсыздоо үчүн колдонулуп жаткан программалык камсыздоону өркүндөтүү. 
Мындан тышкары, республика жана мамлекеттик башкаруу органдары үчүн маанилүү болуп саналган бир катар иштер аткарылууда.
Бирок, учурда инженер-программисттердин жана инженерлердин эмгек акысынын төмөндүгүнө (кызмат акысы айына 7200 сомду түзөт) байланыштуу БЭБде курч кырдаал түзүлүп, кадрлардын тез алмашуусуна алып келди.
Улутстаткомдун БЭБнин кызматкерлеринин 80 пайызын иштеген жылдары үчүн кошумча төлөөлөрү жок жаштар түзөт, буга байланыштуу алардын эмгек акылары Кыргыз Республикасынын Өкмөтүнүн 2015-жылдын 6-апрелиндеги № 197 "Мамлекеттик кызматчылардын категориясына кирбеген жана мамлекеттик мекемелерде, анын ичинде аткаруучу бийликтин мамлекеттик органдарынын карамагындагы мекемелерде иштеген кызматкерлердин эмгегине акы төлөөнүн шарттары жөнүндө" токтомунда көрсөтүлгөн  каражаттардын чегинде түзүлүүдө. Ошол эле учурда, өлкөнүн жеке секторунда жогорку квалификациялуу инженер-программист адистин эмгек акысы айына 50 – 60 миң сомду түзөт.
Мунун натыйжасында, кадрлар тез алмашкандыктан, калган адистерге жумуштун көбүрөөк көлөмү туура келип жаткандыгы байкалууда. 

Кыргыз Республикасынын “Мамлекеттик статистика жөнүндө”  Мыйзамына ылайык, жыл сайын Кыргыз Республикасынын Өкмөтү тарабынан кийинки жылга статистикалык иштердин түзүмүн жана мазмунун аныктаган Статистикалык иштердин программасы бекитилет. Мезгилдин жана статистикалык маалыматты пайдалануучулардын талаптары менен шартталган жаңы чаралардын эсебинен статистикалык иштердин саны жыл сайын өсүүдө.
Статистикалык иштердин программасынын маалыматты иштетүүнү автоматташтыруу, улуттук статистикалык тутумду жаңы маалымат технологияларына өткөрүү менен байланышкан бөлүгүн жүзөгө ашырууну камсыздоо үчүн Улутстаткомдун БЭБнин инженер-программистинин эмгек акысы алгачкы деңгээлде айына 20-30 миң сомго жетүүгө тийиш.
Бул долбоорду ишке ашыруу үчүн республикалык бюджеттен 3,1 млн. сом суммасындагы кошумча финансы каражаттары талап кылынат. (Улутстаткомдун БЭБнин эмгек акы чыгымдарынын долбоорунун таблицасы тиркелди).

Жогоруда жазылгандарды, ошондой эле Улутстаткомдун БЭБнин мындан аркы натыйжалуу жана жемиштүү ишмердигинин зарылдыгын эске алуу менен аталган ведомствонун инженер-программисттеринин эмгек акысын жогорулатуу жөнүндө маселени карап чыгуу сунушталат.
Коомдук талкуулоолорду камсыздоо үчүн токтомдун долбоору КР Өкмөтүнүн жана КР Улутстаткомунун расмий сайттарында жайгаштырылды (www.stat.kg).
Аталган токтомдун кабыл алынышы социалдык, укуктук, укук коргоочулук, гендердик, экологиялык жана коррупциялык терс натыйжаларды алып келбейт. 

Сунушталып жаткан долбоор Кыргыз Республикасынын иштеп жаткан мыйзамдарына каршы келбейт.

Жогоруда жазылгандарды эске алуу менен, Улутстатком Кыргыз Республикасынын Өкмөтүнүн “Кыргыз Республикасынын Өкмөтүнүн 2015-жылдын 6-апрелиндеги №197 "Мамлекеттик кызматчылардын категориясына кирбеген жана мамлекеттик мекемелерде, анын ичинде аткаруучу бийликтин мамлекеттик органдарынын карамагындагы мекемелерде иштеген кызматкерлердин эмгегине акы төлөөнүн шарттары жөнүндө" токтомуна өзгөртүүлөрдү жана кошумчалоолорду киргизүү жөнүндө” токтомунун долбоорун макулдашууга сунуштайт.

